
 Број: 02 - __________                                                                                                     П Р Е Д Л О Г
_______ 2019 година                                                                                                  
С к о п ј е                                      
ЗАПИСНИК
од Дваесет и втората седница на Управниот одбор на
Фондот за здравствено осигурување на Македонија,
одржана на 30 ноември 2018 година со почеток во 12.00 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член (делумно присутен);

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Љубиша Каранфиловски, претставник од Сојузот на синдикатите на 

      Македонија – член. 

Отсутни членови на Управниот одбор:

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Д-р Гоце Гаврилов, директор на секторот за информатика (делумно присутен);
· Татјана Сугарева, раководител на одделението за јавни набавки (делумно присутна);
· М-р Кристина Христова, директор на секторот за фармација (делумно присутна);
· Д-р Вера Митровска, раководител на одделението за внатрешна контрола (делумно присутна);
· Адем Авзиу, директор на секторот за управување со човечки ресурси (делумно присутен);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот утврди дека се присутни пет членови на Управниот одбор, со што постојат услови за полноважно да се работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д

· Усвојување на записникот од Деветнаесеттата седница на Управниот одбор одржана од 5 до 8 октомври 2018 година

· Усвојување на записникот од Дваесеттата седница на Управниот одбор одржана на 12 октомври 2018 година

· Усвојување на записникот од Дваесет и првата седница на Управниот одбор одржана на 24 октомври 2018 година

1. Предлог за изменување на Одлуката за  утврдување на вкупниот договорен надоместок на јавните здравствени установи за 2018 година;

2. Предлог за изменување на Одлуката за утврдување на висината на вкупниот договорен надоместок за ПЗУ кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година; 
3. Предлог за донесување на Одлука за дополнување на Планот за јавни набавки на Фондот за 2018 година;
4. Предлог за донесување на Правилник за критериумите за склучување договори, утврдување на постапката за определување на месчниот износ на средства и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од Листата на лекови кои паѓаат на товар на Фондот во примарната здравствена заштита; 
5. Предлог за донесување на Одлука за изменување на Одлуката за утврдување на висината на вкупниот надоместок на ПЗУ Клиничка болница Аџибадем Систина од Скопје за здравствени услуги од областа на кардиоваскуларната хирургија во 2018 година;
6. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала; 
7. Предлог за донесување на Одлука за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија;
8. Разгледување на барања од областа на работните односи;
Информативни точки:
9. Извадок од Нацрт записникот од Деведесет и третата седница на Владата на Република Македонија одржана на 9.10.2018 година; 
10. Информација за просториите во Градскиот трговски центар во Скопје за потребите на невладината организација „Пеперутка“;
11. Извештај од финансиски контроли на јавни здравствени установи во периодот од 1 јануари до 30 јуни 2018 година;
12. Разно. 
Потоа наведе дека од Фондот е предложено на денешната седница да се разгледа и предлогот за утврдување на формата и содржината на анекси на договори што Фондот за здравствено осигурување на Македонија ги склучува со здравствените установи заради купување на здравствени услуги во интерес на осигурените лица, односно со таа точка да се дополни дневниот ред.

Ридван Асани укажа дека материјалите за точките 4, 5, 6 и 7 беа доставени вчера и дека поради тоа немало доволно време за нивно разгледување. Бидејќи се работи за обемни материјали и комплексна проблематика за која е потребно подолго проучување, предложи овие точки да не бидат разгледувани на денешната седница.

Директорот Дончев се согласи со констатацијата, особено во однос на точката 4, додека за останатите точки укажа дека е потребно да се одлучи на денешната седница и дека по дискусијата членовите на Управниот одбор ќе се уверат дека има услови за тоа. За точката 4 се согласи дека не мора да се одлучи денес но побара за неа да се дискутира, односно да се образложи предлогот, што ќе биде полезно за идното одлучување.
Предлогот на директорот Дончев беше едногласно прифатен, со што за работата на дваесет и втората седница, Управниот одбор едногласно го усвои следниот  
Д Н Е В Е Н  Р Е Д

· Усвојување на записникот од Деветнаесеттата седница на Управниот одбор одржана од 5 до 8 октомври 2018 година

· Усвојување на записникот од Дваесеттата седница на Управниот одбор одржана на 12 октомври 2018 година

· Усвојување на записникот од Дваесет и првата седница на Управниот одбор одржана на 24 октомври 2018 година

1. Предлог за изменување на Одлуката за  утврдување на вкупниот договорен надоместок на јавните здравствени установи за 2018 година;

2. Предлог за изменување на Одлуката за утврдување на висината на вкупниот договорен надоместок за ПЗУ кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година; 
3. Предлог за донесување на Одлука за дополнување на Планот за јавни набавки на Фондот за 2018 година;
4. Предлог за донесување на Правилник за критериумите за склучување договори, утврдување на постапката за определување на месчниот износ на средства и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од Листата на лекови кои паѓаат на товар на Фондот во примарната здравствена заштита; 
5. Предлог за донесување на Одлука за изменување на Одлуката за утврдување на висината на вкупниот надоместок на ПЗУ Клиничка болница Аџибадем Систина од Скопје за здравствени услуги од областа на кардиоваскуларната хирургија во 2018 година;
6. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала; 
7. Предлог за донесување на Одлука за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија;
8. Разгледување на барања од областа на работните односи;
Информативни точки:
9. Извадок од Нацрт записникот од Деведесет и третата седница на Владата на Република Македонија одржана на 9.10.2018 година; 
10. Информација за просториите во Градскиот трговски центар во Скопје за потребите на невладината организација „Пеперутка“;
11. Извештај од финансиски контроли на јавни здравствени установи во периодот од 1 јануари до 30 јуни 2018 година;
12. Утврдување на формата и содржината на анекси на договори што Фондот за здравствено осигурување на Македонија ги склучува со здравствените установи заради купување на здравствени услуги во интерес на осигурените лица;
13. Разно.
Потоа се пристапи кон разгледување на точките на дневниот ред. 

· Усвојување на записникот од Деветнаесеттата седница на Управниот одбор одржана од 5 до 8 октомври 2018 година

Управниот одбор без забелешки, едногласно го усвои записникот од Деветнаесеттата седница на Управниот одбор одржана од 5 до 8 октомври 2018 година.

· Усвојување на записникот од Дваесеттата седница на Управниот одбор одржана на 12 октомври 2018 година

Управниот одбор без забелешки, едногласно го усвои записникот од Дваесеттата седница на Управниот одбор одржана на 12 октомври 2018 година.

· Усвојување на записникот од Дваесет и првата седница на Управниот одбор одржана на 24 октомври 2018 година

Управниот одбор без забелешки, едногласно го усвои записникот од Дваесет и првата седница на Управниот одбор одржана на 24 октомври 2018 година.

ТОЧКА 1 -  Предлог за изменување на Одлуката за  утврдување на вкупниот договорен надоместок на јавните здравствени установи за 2018 година
За првата точка на дневниот ред претседателката констатира дека нема потреба од дополнително објаснување бидејќи предлогот е јасен и се однесува на надоместоците на неколку јавни здравствени установи во кои работат лекари специјализанти. По ова, Управниот одбор едногласно ја донесе предложената
Одлука

за изменување на Одлуката за  утврдување на вкупниот договорен надоместок на јавните здравствени установи за 2018 година
ТОЧКА 2 - Предлог за изменување на Одлуката за утврдување на висината на вкупниот договорен надоместок за ПЗУ кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година
По втората точка на дневниот ред, Управниот одбор врз основа на работните материјали за оваа точка, едногласно донесе
Одлука

за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на  специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година
со која се извршија измени на договорните надоместоци на три здравствени установи поради измени во лекарските тимови.

ТОЧКА 3 - Предлог за донесување на Одлука за дополнување на Планот за јавни набавки на Фондот за 2018 година
За предлогот кој се однесува на вклучување на две нови постапки – набавка на канцелариски мебел и одржување и надградба на информацискиот систем на Фондот објаснување дадоа директорите Рамадани и Дончев, Татјана Сугарева и Гоце Гаврилов. Изложија подетално за каква намена се набавките истовремено одговарајќи и на дополнителните прашања на членовите на Управниот одбор.  По исцпувањето на дискусијата, Управниот одбор едногласно донесе
Одлука

за дополнување на Планот за јавни набавки за 2018 година на Фондот за здравствено осигурување на Македонија
со која се извршија предложените дополнувања.

ТОЧКА 4 - Предлог за донесување на Правилник за критериумите за склучување договори, утврдување на постапката за определување на месчниот износ на средства и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од Листата на лекови кои паѓаат на товар на Фондот во примарната здравствена заштита
Како што беше одлучено на почетокот на седницата, бидејќи е потребно повеќе време за проучување на материјалот за оваа точка, на денешниот состанок беше отворена дискусија заради претставување на предлогот, додека одлучувањето по него да биде на друг состанок.
На почетокот објаснување даде Кристина Христова. Истакна дека аптеките се важен дел од здравствениот систем кој треба да биде регулиран на соодветен начин за да се постигнат оптимални резултати во корист на осигурените лица. Барањата на аптеките се во насока на поголем надоместок за услугите што ги даваат – маржата, а Фондот е насочен кон зголемување на достапноста на лековите и подигнување на квалитетот на услугите на аптеките. Аптеките, на пример, не издаваат доволно лекови без доплата и не ги информираат осигурениците кои лекови се достапни без или со помала доплата. Дел од новините што ги донесува предложениот правилник се со цел тоа да се промени. Потоа наведе во што се состојат новините: утврдување на буџет за лекови на рецепт по подрачна служба и на минимален просечен износ по осигурено лице на ниво на подрачна служба, утврдување на нов максимален износ на квота по организациона единица – аптека, определување на максимален удел во буџетот за квоти за аптеки - правни лица, стимулирање најмалку 20% од рецептите да се реализираат за лекови без доплата, користење на нереализираните квоти на одделни организациони единици - аптеки од други организациони единици на правното лице, намалување на дозволеното надминување на квотата од 10% на 5%,, нов период за порамнување на квотите на аптеките, заменување на сегашниот скалестиот систем за надоместок за услугите на аптеките.  
По излагањето на Кристина Христова, се разви дискусија на членовите на Управниот одбор во која се поставија повеќе прашања на кои одговори даваа директорите  Дончев и Рамадани  и Кристина Христова.

Во текот на дискусијата, во 14.10 часот на седницата се приклучи и членот Ненад Гавриловиќ, по што се продолжи со работа со кворум од шест члена.
Во продолжение се дискутираше уште и за распределеноста на аптеките по населени места и внатре во градовите, по што расправата по точката 4 беше заклучена.

ТОЧКА 5 – Предлог за донесување на Одлука за изменување на Одлуката за утврдување на висината на вкупниот надоместок на ПЗУ Клиничка болница Аџибадем Систина од Скопје за здравствени услуги од областа на кардиоваскуларната хирургија во 2018 година

Директорот Дончев објасни дека болницата ги исцрпела средствата утврдени на почетокот на годината поради што ќе нема можност да дава услуги, односно се формираат листи на чекање. Средствата биле исцрпени поради зголемениот број на осигурени лица кои имаат потреба од кардиоваскуларни операции како и големиот број на итни пациенти.

По објаснувањето и кусата дискусија, Управниот одбор едногласно донесе
Одлука

за изменување на Одлуката за утврдување на висината на вкупниот надоместок на ПЗУ Клиничка болница Аџибадем Систина од Скопје за здравствени услуги од областа на кардиоваскуларната хирургија во 2018 година
со која се зголеми вкупниот надоместок на ПЗУ Клиничка болница Аџибадем Систина.
ТОЧКА 6 - Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала
Објаснување на предлогот даде Вера Митровска. Наведе дека  со предложените измени и дополнувања на правилникот се овозможува на товар на Фондот осигурените лица да добијат нови помагала. Помагалата се наменети за лица со ампутации за да им овозможат полесно извршување на секојдневните активности. Додаде и дека во референтните земји веќе подолго време за две од помагалата постои можност за нивно добивање на товар на задолжителното здравствено осигурување. За тие помагала, даваме и предлог за утврдување на референтни цени.

По објаснувањето следеше дискусија во која членовите на Управниот одбор поставуваа прашања  на кои одговори и дополнителни објаснувања даваше Вера Митровска. По исцрпувањето на дискусијата, Управниот одбор едногласно го донесе предложениот

Правилник

за изменување и дополнување на Правилникот за индикациите за остварување на право на ортопедски и други помагала
ТОЧКА 7 - Предлог за донесување на Одлука за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија
Бидејќи во рамките на претходната точка беше дадено објаснување и за предлогот од точка 7, Управниот одбор едногласно ја донесе предложената
Одлука

за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија
ТОЧКА 8 - Разгледување на барања од областа на работните односи:

Во рамките на оваа точка на дневниот ред, по разгледувањето на жалбата на Тодор Јанев вработен во Подрачната служба  Неготино (бр. 04-13507/2), и барањето на Димитрија Кереместевски вработен во Подрачната служба Штип (бр. 04-15111/1), како и мислењата на стручната служба на Фондот во врска со нив, Управниот одбор едногласно донесе
Одлука со која жалбата на Тодор Јанев се одбива, и 
Одлука со која барањето на Димитрија Кереместевски се одбива како неосновано
ТОЧКА 9 - Извадок од Нацрт записникот од Деведесет и третата седница на Владата на Република Македонија одржана на 9.10.2018 година
Во рамките на оваа точка на дневниот ред Управниот одбор се запозна со Извадокот од Нацрт записникот од Деведесет и третата седница на Владата на Република Македонија одржана на 9.10.2018 година кој беше доставен до управните одбори и соодветните органи на управување и раководење на повеќе органи и установи од јавниот сектор. Во извадокот се содржани заклучоци што се однесуваат на начинот на постапување на државните и јавните установи заради впаричување на имоти кои во сосопственост ги добиваат државните органи и јавните установи во стечајните постапки. Согласно заклучоците, потребно е органите на управување или раководење,  кај Фондот – Управниот одбор, да донесуваат одлуки за овластување на органот или установата со најголем удел во сосопственоста да ја изврши продажбата во името на сите сосопственици, а потоа да ги распредели добиените средства.
Во врска со оваа точка на дневниот ред не беа донесени посебни одлуки или заклучоци.

ТОЧКА 10 - Информација за просториите во Градскиот трговски центар во Скопје за потребите на невладината организација „Пеперутка“
Во рамките на точката 10 Управниот одбор ја разгледа информацијата која се однесува на работењето и престанокот со работа на родителскиот дом во Градскиот трговски центар во Скопје, како и на обврските за Фондот кои произлегоа од неговото работење. Родителскиот дом отворен во 2014 година престана со работа во јуни 2018 година а беше управуван од невладината организација „Пеперутка“. Со заклучок на Владата на Република Македонија Фондот беше задолжен да помогне за обезбедување на простории за неговата работа. Од причина што невладината организација не беше во состојба спрема Градскиот трговски центар да ги подмири трошоците за користење на просториите, тие обврски за плаќање паднаа на товар на Фондот. Фондот смета дека средствата кои останаа ненамирени од невладината организација „Пеперутка“ се ненаплатливи поради што да не се поднесе тужба за наплата а средствата на следниот попис да се отпишат.
ТОЧКА 11 - Извештај од финансиски контроли на јавни здравствени установи во периодот од 1 јануари до 30 јуни 2018 година
Управниот одбор се запозна со Извештајот од финансиски контроли на јавни здравствени установи во периодот од 1 јануари до 30 јуни 2018 година како материјал од информативен карактер во врска со кој не беа донесени посебни одлуки или заклучоци.

ТОЧКА 12 - Утврдување на формата и содржината на анекси на договори што Фондот за здравствено осигурување на Македонија ги склучува со здравствените установи заради купување на здравствени услуги во интерес на осигурените лица
Управниот одбор врз основа на работните материјали за оваа точка на дневниот ред, без дискусија едногласно донесе

Одлука

за утврдување на формата и содржината на анекси на договорите што Фондот за здравствено осигурување на Македонија ги склучува со здравствените установи заради купување на здравствени услуги во интерес на осигурените лица

со која се утврди формата и содржината на седум анекси на договорите што Фондот за здравствено осигурување на Македонија ги склучува со здравствените установи.
По ова, во 15.00 часот Управниот одбор едногласно одлучи седницата да се прекине и истовремено, како термин за нејзино продолжување заради натамошно разгледување на точката 4, се утврди 4 декември година во 15.00 часот. Стручната служба беше задолжена за ова да ги извести отсутните членови на Управниот одбор.

Седницата продолжи со работа на 4 декември 2018 година во 15.00 часот, со присуство на:
Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член.
Отсутни членови на Управниот одбор:

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Јасминка Смилевска, директор на секторот за правни работи;
· Миле Сугарев, директор на секторот за финансиски прашања;
· Елена Тулевска, стручен соработник за буџетирање, план и анализа;
· Соња Златановска, републички контролор – инспектор;
· Христо Трповски, раководител на одделението за регрес и судски постапки, во својство на записничар.
Се продолжи со разгледување на точката 4 од дневниот ред -  Предлог за донесување на Правилник за критериумите за склучување договори, утврдување на постапката за определување на месчниот износ на средства и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од Листата на лекови кои паѓаат на товар на Фондот во примарната здравствена заштита.
Расправата се одвиваше преку анализа на одделните членови на правилникот при што се правеше и споредба на предлогот со начинот на кој одделно прашање е уредено со важечкиот правилник.
Ридван Асани наведе дека најдобро би било во утврдувањето на квотите  да се појде од бројот на осигурениците во една подрачна служба како и од утврден износ по осигуреник. Со тоа ќе се добие вкупната сума за квотите за подрачната служба која потоа би се распределила на аптеките на тоа подрачје. Истакна дека е потребно на Управниот одбор да се достават и анализите на кои се заснова предлог правилникот.

И Ненад Гавриловиќ истакна дека Управниот одбор има потреба од тие анализи како и од проекција на она што би се постигнало со примена на новата методологија.
Директорот Дончев укажа дека е евидентно дека актуелниот модел доведе до нерамноправна и неповолна распределба со квотите за што беше вложен напор за наоѓање решенија за подобрување. Сметаме дека дојдовме до добри решенија за постигнување на значајни подобрувања. Овој правилник го сметаме како транзиторно решение со кое ќе се отстранат забележаните слабости на актуелната методологија а до постигнување на оптималното ќе бидат потребни уште напори. Оптимално решение е укинување на квотите и овозможување на секој осигуреник да си ги подига лековите таму каде најмногу му одговара.
Верица Проковиќ побара да биде подготвена симулација од која ќе може да се видат резултатите што ќе ги даде предложената методологија во однос на квотите на аптеките. На тој начин Управниот одбор ќе добие подобра претстава како правилникот би се одразил во праксата.
Управниот одбор едногласно одлучи да се подготви таква симулација, по која ќе се продолжи со разгледување на предлог правилникот. 

За таа цел, седницата беше прекината во 17.30 часот и истовремено како термин за продолжување до кој треба да се изготви симулацијата се утврди 6 декември во 10.00 часот. Стручната служба беше задолжена за терминот на продолжението да ги извести отсутните членови на Управниот одбор.

Седницата продолжи со работа на 6 декември 2018 година во 10.00 часот, со присуство на:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член.
Отсутни членови на Управниот одбор:

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Јасминка Смилевска, директор на секторот за правни работи;
· Миле Сугарев, директор на секторот за финансиски прашања;
· М-р Кристина Христова, директор на секторот за фармација;
· Елена Тулевска, стручен соработник за буџетирање, план и анализа;
· Соња Златановска, републички контролор – инспектор;
· Христо Трповски, раководител на одделението за регрес и судски постапки, во својство на записничар.
Се продолжи со разгледување на точката 4 од дневниот ред -  Предлог за донесување на Правилник за критериумите за склучување договори, утврдување на постапката за определување на месчниот износ на средства и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од Листата на лекови кои паѓаат на товар на Фондот во примарната здравствена заштита.

Со изготвената симулација за резултатите што ќе ги даде во предлог-правилникот предложената методологија за утврдување на квотите на аптеките се даде сликовит приказ на квотите на сите аптеки и подрачни служби.
Членовите во текот на презентацијата поставуваа прашања и изложуваа свои сугестии за одредени прашања како и општо за правилникот.

Директорот Дончев сумираше дека е неопходно да се примени новиот систем во утврдувањето на квотите зашто актуелниот создаде диспропорции кои не се добри. Предлог правилникот нуди добри решенија што ќе постигнат позитивен ефект, но и понатаму ќе продолжиме да ги следиме состојбите и да го усовршуваме системот.

Потоа и членовите на Управниот одбор дадоа свои заклучни согледувања, при што се истакна дека се прифаќаат решенијата од правилникот како начин за унапредување на актуелната состојба со аптеките, односно со снабдувањето на осигурените лица со лекови од Листата на лекови кои паѓаат на товар на Фондот.
Потоа, расправата по оваа точка на дневниот ред беше заклучена а Управниот одбор едногласно го донесе предложениот

Правилник

за критериумите за склучување договори, утврдување на постапката за определување на месчниот износ на средства и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од Листата на лекови кои паѓаат на товар на Фондот во примарната здравствена заштита

По донесувањето на правилникот, во 14.00 часот Управниот одбор заврши со работата на Дваесет и втората седница.

 Записничар,                                                Управен одбор

                          Христо Трповски                                        Претседател/Kreytar,

                                                                        D-r Ridvan ASANI
Овој записник беше едногласно усвоен од Управниот одбор на седницата одржана на 31 јануари 2019 година

